
Malaysia ada 27 tahun
buat persiapan hadapi
status negara tua

Malaysia mempunyai kira-kira
27 tahun untuk membuat per-
siapan menyeluruh menghadapi
status negara tua menjelang
2048, iaitu fasa peralihan yang
jauh lebih pantas berbanding
beberapa negara maju.

Menteri Ekonomi, Akmal Nas-
rullah Mohd Nasir, berkata tem-
poh singkat itu memberi ruang
masa terhad kepada kerajaan
untuk memperkukuh kesiapsia-
gaan negara berbanding Peran-
cis yang mengambil masa 115
tahun, Australia (73 tahun) dan
Amerika Syarikat (69 tahun).

Katanya, Malaysia secara ras-
mi mencapai status negara me-
nua pada 2021 apabila populasi
penduduk berumur 65 tahun dan
ke atas mencecah tujuh peratus
daripada keseluruhan populasi.

“Berdasarkan unjuran sema-
sa, Malaysia dijangka mencapai
statys ‘negara tua’ pada 2048
apabila peratusan tersebut me-
ningkat kepada 14 peratus dan

seterusnya menjadi ‘negara sa-
ngat tua’ menjelang 2060 apabila
mencecah 20 peratus.

“Pengalaman penuaan negara
juga berdepan cabaran unik ke-
rana tahap pendapatan kita le-
bih rendah berbanding negara
maju ketika mereka melalui fasa
peralihan yang sama,” katanya
pada sesi jawab lisan di Dewan
Rakyat semalam.

‘Beliau menjawab soalan Dr
Zaliha Mustafa (PH-Sekijang)
mengenai status Rangka Tinda-
kan Penuaan Kebangsaan (NAB)
2025-2045 yang akan dibentang di
Dewan Rakyat dan kesiapsiaga-
an kerajaan dalam mendepani
cabaran demografi masyarakat
menua.

Akmal Nasrullah berkata, pe-
rubahan demografi itu menim-
bulkan pelbagai cabaran terma-
suk pertumbuhan ténaga kerja
yang semakin perlahan, ketida-
kcukupan simpanan persaraan
serta peningkatan mendadak ke-

perluan perkhidmatan kesiha-
tan dan penjagaan warga emas.
Katanya, NAB Kkini berada
pada fasa akhir pertimbangan
kerajaan sebelum Kertas Putih
Persiapan Menuju Negara Tua
dibentangkan di Dewan Rakyat
dalam persidangan kali ini.
Menjawab soalan tambahan
Dr Zaliha berhubung cadangan
mewujudkan kawasan rintis re-
juvenasi daerah di Parlimen Se-
kijang yang Kkini mencatatkan
10.8 peratus penduduk berusia

60 tahun ke atas, Akmal Nas-
rullah berkata kerajaan berse-
dia mempertimbangkan pelak-
sanaan projek itu-di lokasi ter-
kesan.

Beliau mengakui trend mig-
rasi golongan muda ke bandar
besar turut mempercepatkan
proses penuaan di sesuatu lo-
kaliti dan pendekatan penguru-
san bandar serta perancangan
pelancongan rekreasi warga
emas perlu diteliti semula se-
cara khusus.



